
Nafarroako Gobernuak eta UPNAk lankidetza-hitzarmena sinatu dute Garapenerako Lankidetzaren arloan 
Asteazkena, 2007ko irailaren 19.  Nafarroako Gobernuak eta Nafarroako Unibertsitate Publikoak lankidetza-hitzarmena sinatu dute Garapenerako Lankidetzaren arloan. Testua Familia, Gazteria, Kirol eta Gizarte Gaietako kontseilari María Isabel García Malo keta UPNAko errektore Julio Lafuente Lópezek izenpetu dute. 

Familia, Gazteria, Kirol eta Gizarte Gaietako Departamentuak garatzen du Garapenerako Nazioarteko Lankidetza Programa, eta horren bidez, GKEek sustatutako lankidetza proiektuak finantzatzen dira. Xedea da garatzeko bidean dauden herrialdeetako biztanleen bizi baldintzak hobetzea. Gainera, Departamentu honen jarduera ardatzen esparruaren barruan, 2006ko Garapenerako Lankidetza Programaren helburuetako bat da Nafarroako unibertsitate komunitateak garapenerako lankidetzaren arloan parte hartzea. Testuinguru honetan kokatzen da 1996an Nafarroako Gobernuak eta Nafarroako Unibertsitate Publikoak bien helburuak lortzeko izenpetutako lankidetzako esparru akordioa.  Akordio horri jarraiki, beste zortzi hitzarmen izenpetu dira Garapenerako Lankidetzaren arloan. 


Hitzarmenaren testuan jasotzen den moduan, 2007. urte honetarako bi jarduera-talde diseinatu dira, eta, besteak beste, prestakuntza eta ikerketa jarduerak, nahiz unibertsitatearen lankidetza-jarduerak barne hartzen dituzte. Horien guztien helburua da garapenerako lankidetza sustatzea Nafarroako gizarte zibilaren artean, eta UPNAk unibertsitate edo bestelako erakundeekin, herrien eta herrialdeen bertako garapenari begira, hitzarmenak egiten dituen herrialdeetan. Jarduera horiek egiteko, Nafarroako Gobernuak 132.287 € bideratuko ditu, eta UPNAk, 126.746 €. 
Prestakuntza eta ikerketa jarduerak 

Jarduera hauetan barne hartzen dira udako “Ura eta garapena” ikastaroa, “VITA” mintegi aurreratua, garapen estrategiari buruzkoa lehen mailako arretan eta sendagaiak lortzeko bidean, eta giza garapenaren adierazleen inguruko jardunaldiak. 


Zehazki, "Ura eta garapena" udako ikastaroan uraren arazoen inguruan mintzatuko dira, garatzeko bidean dauden herrialdeen ikuspegitik, eta nazioarteko garapenerako lankidetzaren barruan. 


“VITA" programaren bigarren mintegi aurreratuari dagokionez, garapen estrategiari buruzkoa lehen mailako arretan eta sendagaiak lortzeko bidean, aste honetan hasi eta datorren irailaren 28an bukatuko da, eta Afrikako sei herrialdeetako 22 profesionalek parte hartzen dute. Saioetan, osasuneko lehen mailako arretaren kudeaketaren alderdirik garrantzitsuenak, eta sendagaiaren arrazoizko erabilera aztertzen dira, osasun sistema publiko eta eraginkor baten euskarri eta nahitaezko berme gisa hartuz. 


Prestakuntza eta ikerketa jarduerez gain, jardunaldiak ere izango dira: “Giza garapenaren adierazleak: estrategia horizontalen balorazio metodologiak, eta Nafarroako Lankidetzarako Plan Zuzentzailean duten ezarpena”. 
Unibertsitateko lankidetza-jarduerak 
Diru-laguntzen deialdia barne hartzen dituzte unibertsitate komunitateko kideentzat; "Prestakuntza solidarioa” ikasleak mugitzeko programa; eta zenbait beka, Hegoaldeko herrialdeetako unibertsitate bazkideetako ikasle edo irakasleek prestakuntza, espezializazio edo eguneratze jarduerak egin ditzaten UPNAn. 


Zehazki, unibertsitate komunitateko kideentzako diru-laguntzen deialdian barne hartutako herri behartsuenen garapenaren aldeko proiektu edo ekintzek, balio erantsi gisa, Unibertsitateko kideek garapenerako lankidetzaren beste eragileen esfortzuetan parte hartzeko aukera eman beharko dute. 


Bestalde, “Prestakuntza solidarioa” ikasleak mugitzeko programa, 2001. urtean jarri zen abian, UPNAko ikasleek beren karrera amaierako proiektuak edo praktikak GKEek edo unibertsitate batekin lotutako elkarteek burututako garapenerako lankidetza proiektuetan egin zitzaten. Ikasleek tutore baten zuzendaritzapean egingo dituzte praktikak edo karrera bukaerako proiektuak, betiere karrerako azken urteetan, eta UPNAn edo hartzen dituzten Hegoaldeko Unibertsitatean egin ahal izango dituzte. Iruñera itzultzean ikasleek egindako lanaren berri eman beharko dute, aitzatespen akademikoa ematez gain norbera sentikortzeko eta profesionalki prestatzeko osagai garrantzitsua duena. Halaber, “Prestakuntza Solidarioa” Programaren proiektu bakoitzean, koordinazio, jarraipen eta ebaluazio bidaia bat egitea aurreikusita dago. 2007. urtean, barne hartzen da ikasleek garapenerako lankidetza proiektuetan parte hartzea Kuban, Perun, Ekuadorren, Nikaraguan, El Salvadorren eta Mozambiken. 

Hegoaldeko herrialdeetako unibertsitate bazkideetako irakasle eod ikasleek prestakuntza, espezializazio edo eguneratze jarduerak UPNAn egiteko bekak: aurretik aipatutako mugikortasun programetan parte hartzen duten garatzeko bidean dauden herrialdeetako unibertsitate guztien artean, 2007an zenbait ikasle hartzen jarraitzea aurreikusita dago, etab atez ere, UPNAn sei hilabetez, prestakuntza, ikerketa eta espezializazio jarduerak egiten dituzten irakasleak. Programa honen helburua da egungo edo etorkizuneko unibertsitateko irakasleen prestakuntzan eta hobekuntzan laguntzea, euren irakaskuntzaren eta ikerketa maila handitzeko, garatzeko bidean dauden herrialdeetako unibertsitateek, garapenaren funtsezko eragile gisa duten eginkizuna hobeto burutze aldera.


Unibertsitate bazkideak ondorengoak izango dira: Txileko Pontifize Unibertsitate Katolikoa, La Habanako Unibertsitatea, Peruko Pontifize Unibertsitate Katolikoa, Huancavelicako (Peru) Unibertsitate Nazionala, Piurako (Peru) Unibertsitate Nazionala, Managuako (Nikaragua) Unibertsitate Nazional Autonomoa, El Salvadorreko Erdialdeko Amerikako Unibertsitatea, La Chacrako Haurren eta Lehen mailako Arreta Zentroa (El Salvador), Mozambikeko Unibertsitate Katolikoa, Mozambikeko LHko Unibertsitate Institutua, An-Najah-ko Unibertsitate Nazionala (Nablus, Palestinako lurraldeak), Bethelehemeko Unibertsitatea (Palestinako lurraldeak), eta Suleimaniko Unibertsitatea (Kurdistn, Irak). 

